
Rikors Numru. 52/2007

Joseph Gatt
Versus
Avukat Generali

1. F'din il-kawza I-attur gieghed jitlob rimedju ghax
ighid illi fi pro¢eduri gudizzjarji li ngatghu kontra tieghu
wara li damu ghaddejjin ghal tlieta u tletin (33) sena nkiser
il-jedd tieghu ghal smigh xieraq fi zmien ragonevoli
mhares tanht l-art. 6 tal-Konvenzjoni Ewropea ghall-
Protezzjoni tad-Drittijiet tal-Bniedem u tal-Libertajiet
Fondamentali [“il-Konvenzjoni”].

2. Ir-rikorrent fisser illi f-1973 kienet infethet kawza'
kontra tieghu minn c¢ertu Francis Said ghall-hlas ta’danni li
Said qal li garrab bi htija tieghu wara li kien fdalu katina
tad-deheb ghat-tiswija. F’dik il-kawza kien inhatar perit

legali u perit tekniku. 1l-perit tekniku miet bla ma irrekata u
I-perit legali, li nbidel aktar minn darba, ukoll baga’ ma
irrelatax.

3.  Wagqt li kienet miexja I-kawza I-katina tad-deheb
kienet fdata fidejn ir-registratur tal-grati izda f'Jannar tal-
1994 saret serga mill-qorti, il-kaxxaforti fejn kienet
mizmuma |-katina tad-deheb {iet sgassata u I-katina
nsterget. Ghalhekk ma setax isir ezami fugha minn espert
tekniku li jkun jista’ jerrelata dwarha. Barra minn hekk,
kienu nagsu wkoll xi karti mill-process tal-kawza.

4. B’sentenza moghtija fil-31 ta’ Ottubru 2003 il-
Prim’Awla tal-Qorti Civili wara li ¢ahdet |-eccezzjoni tal-
attur Gatt (konvenut fdik il-kawza) laqghet in parte I-
ewwel talba ta’ Said billi iddikjarat lil Gatt “parzjalment
responsabbli” ghall-hsara fil-katina “minhabba nuqqgas ta’
diligenza fl-arti tieghu”, u ¢ahdet it-tieni u t-tielet talbiet
(ghal-likwidazzjoni u I-hlas tad-danni) “minhabba nuqggas
ta’ provi”.

5. Kemm Gatt u kemm Said appellaw mis-sentenza, u
I-Qorti tal-Appell b’'sentenza moghtija fl-1 ta’ Di¢embru
2006 iddecidiet hekk:

......... il-gorti tiddisponi minn dan I-appell billi fl-ewwel
lok tichad l-appell in¢identali tal-konvenut bl-ispejjez
kontra tieghu; tirriforma s-sentenza appellata billi filwaqt li
tikkonfermaha in kwantu rriteniet li fil-konfront tal-kjamat in
kawza t-talbiet attrici kienu infondati fil-fatt u fid-dritt,
thassarha u tirrevokaha fil-bqija, u minflok tilga’ I-appell
prinCipali tal-attur inkwantu, fl-ewwel Iok, il-konvenut
Joseph Gatt qged jigi dikjarat responsabbli ghad-danni
kollha li gew kagunati lill-attur u dan a tenur tal-artikolu
1050 tal-Kap. 16 tal-Ligijiet ta’ Malta b’rizerva lill-konvenut
ghal kull dritt ta’ rivalsa kontra terzi persuni; tilga’ wkoll
dan l-appell inkwantu dan jirrigwarda it-tieni u t-tielet
talbiet attrici billi tillikwida I-kumpens dovut lill-attur ghad-
danni sofferti minnu minhabba |-hsara i diet kagunata lill-
granspinat hawn fug imsemmi fis-somma ta’ elfejn u
hames mitt lira maltin (Lm2,500) u konsegwentement
tikkundanna lill-konvenut ihallas lill-attur l-ammont hekk
likwidat. Tirrevoka wkoll is-sentenza appellata fir-rigward
tal-kap tal-ispejjez u tordna li I-ispejjez tal-prim’istanza u
dawk ta’ dan l-appell jigu sopportati kollha mill-konvenut
appellat.

6. L-attur (Gatt) ighid illi bid-dawmien fil-pro¢eduri
huwa kien im¢ahhad mill-possibilita li jaghmel il-provi
tieghu bl-ahjar mod, ghax wara dawk is-snin kollha n-nies
jinsew. Barra minn hekk, gie m¢ahhad ghalkollox minn
opinjoni ta’ espert tekniku fugq materja teknika, u I-hwejjed
li fughom setghet issir perizja ghebu. Gie méahhad ukoll
mill-possibilita li jigbor id-danni minghand min seta’ kien
tassew jahti ghalihom, ghax ma huwiex koncepibbli li wara
tlieta u tletin sena jista’ juri htija fhaddiehor li ma kienx
parti fil-kawza.

7. Ghalhekk, ikompli jghid I-attur, hu gie m¢ahhad mill-
jedd tieghu ghal smigh xieraq quddiem tribunal imparzjali
u indipendenti fi zmien ragonevoli. Barra minn hekk, gie
kundannat ihallas l-ispejjez kollha tar-registru meta hafna
minn dawk I-ispejjez kienu ghalxejn u saru biss minhabba
d-dewmien fil-proceduri.

8. L-attur ghalhekk fetah din il-kawza u gieghed jitlob
illi I-qorti, wara Ii tghid illi bil-pro¢eduri gudizzjarji fuq
imsemmija inkiser il-jedd tieghu, imhares taht |-art. 6 tal-
Konvenzjoni, ghal smigh xieraq quddiem tribunal
imparzjali u indipendenti fi zmien ragonevoli, taghti d-
direttivi kollha Ii jidhrulha mehtiega sabiex jinghata rimedju
effettiv ghall-ksur tal-jedd tieghu, fosthom billi thassar is-
sentenzi moghtija mill-Prim’Awla tal-Qorti Civili u mill-Qorti
tal-Appell, u tillikwida kumpens li jaghmel tajjeb ghall-ksur
tal-jeddijiet fondamentali tieghu. Qieghed jitlob ukoll |-
ispejjez.

9. L-Avukat Generali wiegeb u, fost hwejjeg ohra, gal
illi ma kien hemm ebda ksur tal-jedd tal-attur ghax id-
dewmien sehh minhabba cirkostanzi li ma kinux fil-kontroll
tal-awtoritajiet, fosthom dewmien tal-attur stess (konvenut
fil-tkawza |-ohra) biex iressaq il-provi tieghu. Fatturi ohra —
bhal ma huma |-mewt tal-perit tekniku u s-serq tal-katina
tad-deheb — ma kellu kontroll fughom hadd.

10. |Il-fatti li wasslu ghal din il-kawza sehhew hekk: |-
attur tallum, Joseph Gatt, kien imgabbad minn c¢ertu
Francis Said biex jaghmel xoghol fuq katina tad-deheb.
Waqt li kienet fidejn Gatt din il-katina saritilha I-hsara,
ingatghet u giet f'bicciet. Billi deherlu illi kien bi htija ta’
Gatt li saret din il-hsara, Said fis-17 ta’ Lulju 1973 fetah
kawza kontrieh u talab illi I-qorti, wara li tghid illi I-hsara
sehhet bi htija ta’ Gatt, tillikwida d-danni li garrab u

tikkundanna lil Gatt ihallas id-danni hekk likwidati flimkien
mal-imghaxijiet u l-ispejjez. Gatt ressaq ecéezzjoni fit-2
ta’ Novembru 1973 u qal illi I-hsara mhux hu ghamilha.

11. Il-kawza tgieghedet fuq il-lista tat-23 ta’ Ottubru
1973 u dakinhar inhatru perit legali u perit tekniku. [l-perit
tekniku gie mibdul b’dikriet tat-12 ta’ Frar 1974. Fis-26 ta’
Mejju 1976, il-partijiet ghamlu verbal quddiem il-perit legal
li ma kellhomx provi aktar, u awtorizzaw lill-istess perit
legali jghaddi ghar-relazzjoni. Ir-relazzjoni izda ma saritx
ghax il-perit legali nhatar magistrat, u ghalhekk inbidel fit-
22 ta’ Gunju 1977 u rega’ nbidel b’dikriet iehor tal-11 ta’
Gunju 1982. Verbal tal-gorti tat-8 ta’ Frar 1985 ighid illi
ma sarux seduti quddiem il-perit legali — prezumibbilment
dak li nhatar fil-11 ta’ Gunju 1982 — ghax “bi svista ghadu
ma jafx bin-nomina tieghu”.

12. ll-kawza baqaghet tigi differita billi I-periti ma
irrelatawx, sakemm fit-12 ta’ Frar 1988 |-avukat ta’ Said u
I-perit legali gharrfu lill-qorti illi “I-kawza hija aktarx struwita
bizzejjed”. Fis-6 ta’ Gunju 1988 imbaghad I-avukat ta’
Said gharraf lill-qorti illi “l-provi ezawriti” u fit-28 ta’
Novembru 1988 rega’ deher l-avukat ta’ Said wahdu,
rega’ gharraf lill-qorti illi “I-provi ilhom migbura” u talab illi I-
gorti “tissolle¢ita” I-perit biex jipprezenta r-relazzjoni. Il-
gorti ordnat lill-periti jirrelataw u iddifferiet il-kawza ghas-6
ta’ Marzu 1989 ghar-relazzjoni.

13. Ir-relazzjoni baqgghet ma saritx u fl-14 ta’ Marzu
1989 il-perit legali — it-tielet wiehed — talab Ii jinbidel
“minhabba pressjoni ta’ xoghol”. 1l-qorti ordnatlu jirritorna
I-process. Fit-22 ta’ Settembru 1989 |-attur talab illi [-qgorti
tagta’ I-kawza bla ma tistenna li tkun mahlufa r-relazzjoni.
ll-qorti ma setghetx tipprovdi fuq ir-rikors billi I-perit legali
baga’ ma irritornax il-process sakemm fit-3 ta’ April 1992
stiednet lill-partijiet jipproponu isem ta’ min seta’ jinhatar
bhala perit tekniku. Din in-nota saret fid-9 ta’ April 1992 u
dakinhar il-qorti regghet hatret perit tekniku billi dak illi
kien inhatar fit-12 ta’ Frar 1974 kien miet.

14. F’dan l-istadju nholoqg dubju dwar fejn kienet il-
katina tad-deheb, billi din kienet inzammet mill-ewwel perit
legali li ma ghaddihiex lil dawk ta’ warajh, sakemm b'ittra
tas-27 ta’ April 1992 ir-registratur tal-grati stqarr li kienet
fidejh u kienet tinzamm f'’kaxxaforti fil-bini tal-qorti. 1l-qorti
ghalhekk fil-11 ta’ Mejju 1992 ordnat illi jitkompla s-smigh

quddiemha b’dan li waqt is-smigh ikollha |-ghajnuna tal-
perit tekniku, u iddifferiet il-kawza ghall-15 ta’ Gunju 1992
ghal dak il-ghan. Fil-15 ta’ Gunju 1992, izda, il-perit
tekniku ma deherx u I-qorti ghalhekk regghet hatret perit
legali sabiex is-smigh isir quddiemu bil-ghajnuna tal-perit
tekniku.

15. Saru xi seduti quddiem il-periti udizzjarji sakemm
fl-14 ta’ Jannar 1994 il-qorti giet mgharrfa illi I-katina tad-
deheb kienet insterget. Il-perit tekniku ma lahagx raha.
Fit-3 ta’ Gunju 1994 l-attur talab li jissejjah fil-kawza r-
registratur tal-grati u t-talba ntlaqghet dakinhar stess. Fid-
9 ta’ Novembru 1994 ir-redistratur ressaq nota ta’
eccezzjonijiet fejn qal li hu ma kellux locus standi u li |-
katina kien zammha bhala depozitarju u kien ha hsiebha
dags bonus paterfamilias.

16. Billi I-katina ma setax isir ezami tekniku fugha, il-
gorti b’dikriet tas-16 ta’ Lulju 2001 ordnat illi I-ewwel perit
legali jixhed u “jaghti deskrizzjoni tal-barbazzal in kwistjoni
u dan anke fid-dawl ta’ xi konstatazzjonijiet li setghu saru
flimkien mal-perit tekniku”. B’rikors tat-18 ta’ Lulju 2010
Gatt talab li jithalla jaghmel appell minn dak id-dikriet izda
t-talba tieghu giet mi¢huda b’dikriet iehor tal-24 ta’ Ottubru
2001. Ix-xiehda tal-ewwel perit legali nghatat quddiem il-
gorti fl-4 ta’ Jannar 2002.

17. Fid-29 ta’ Jannar 2002 il-gorti ordnat lill-periti
gudizzjarji jirritornaw il-pro¢ess sabiex is-smigh isir
quddiemha. Instemghu xi xhieda quddiem il-qorti u, fis-27
ta’ Mejju 2003, wara |i tat lill-partijiet fakolta jaghmlu
sottomissjonijiet dwar il-meritu bil-miktub, il-gorti iddifferiet
il-kawza ghall-31 ta’ Ottubru 2003 ghas-sentenza bla ma
kellha ebda relazzjoni, legali jew teknika. Fil-31 ta’
Ottubru 2003 imbaghad inghatat is-sentenza li biha I-gorti
cahdet it-talbiet tal-attur Said safejn maghmula kontra r-
registratur tal-grati msejjah fil-kawza, ¢ahdet |-ec¢éezzjoni
ta’ Gatt, laqghet I-ewwel talba ta’ Said “limitatament billi
tiddikjara lill-konvenut [Gatt] parzjalment responsabbli
ghall-hsara”, u c¢ahdet it-tieni u t-tielet talbiet, ghal-
likwidazzjoni u I|-hlas tad-danni, “minhabba nuqgas ta’
provi’.  Ipprovdiet ukoll dwar kif kellhom jingasmu I-
ispejjez.

18. Matul dan iz-zmien kollu li I-kawza damet quddiem
il-Prim’Awla tal-Qorti Civili, I-imhallef li ippresjeda dik il-
gorti nbidel kemm-il darba.

19. B’rikors tal-appell tad-19 ta’ Novembru 2003 Said
appella mis-sentenza; Gatt wiegeb fid-9 ta’ Di¢embru
2003 u ressaq appell in¢identali. L-appell instema’ fis-17
ta’ Ottubru 2006 u nqgata’ fl-1 ta’ Dicembru 2006. Il-qorti
tal—,zAppeII irriformat is-sentenza tal-ewwel gorti kif imfisser
fug”.

20. L-ilment ta’ Joseph Gatt fil-kawza tallum
essenzjalment huwa dwar (i) id-dewmien innifsu biex
ingatghet il-kawza u (ii) il-fatt illi, minhabba d-dewmien,
inholqu c¢irkostanzi li minhabba fihom hu ma setax iressaq
|-ahjar prova u ghalhekk id-dewmien lagat hazin il-meritu
tal-kawza bi hsara ghalih.

21. Dwar id-dewmien, ftit hemm xjista’ jinghad. II-
kawza setghet tigi deciza mill-ewwel gorti sa mis-26 ta’
Mejju 1976, meta nghalaq il-gbir tax-xiehda quddiem il-
periti, izda fil-fatt ingatghet minn dik il-qorti sebgha u
ghoxrin (27) sena wara. Hafna fatturi wasslu ghal dan id-
dewmien — il-bdil tal-periti legali u dawk teknici, il-mewt
tal-perit tekniku, is-serga tal-katina, I-imgieba tal-partijiet
stess, nuqqas ta’ dehra mill-partijiet, dewmien biex il-perit
legali jigi mgharraf bil-hatra tieghu, bdil ta’ avukati, is-
sejha tar-registratur fil-kawza — izda I-fattur ewlieni fil-
fehma tal-gorti huwa l-ineffi¢cjenza inerenti tas-sistema ta’
smigh ta’ kawzi minn periti, li spiss iwassal, kif gara fdan
il-kaz, illi I-kawza taghmel hafna zmien wieqfa bla ma jsir
xejn. ld-dewmien minnu nnifsu holog komplikazzjonijiet li
komplew wasslu ghal aktar dewmien I|i holoq aktar
komplikazzjonijiet, etc. F’kull kaz, u wkoll jekk xi drabi
jkun hemm ukoll atteggjament ostruzzjonista minn xi parti
jew ohra, tlieta u tletin (33) sena biex tinqata’ kawza ma
jistax jitgies bhala zmien ragonevoli, aktar u aktar meta I-
kwistjoni ma tidhirx li kienet xi wahda komplikata zzejjed.
22. ll-gorti ghalhekk issib li kien hemm ksur tal-jedd tal-
attur illi d-decizjoni dwar id-drittijiet u I-obbligazzjonijiet
civili tieghu tinghata fi zmien ragonevoli.

23. Dwar I-ilment tal-attur illi ma nghatax smigh xieraq
ghax, minhabba d-dewmien, ma setax iressaq I|-ahjar

2 Para. 5, p. 2.

xiehda u ma setax ifittex rimedji kontra terzi, il-gorti
tosserva illi, essenzjalment, dan I-ilment jolqot biss il-
perzja teknika fuq il-katina tad-deheb, li bagghet ma
saritx. Ghall-bqija, I-attur ma tilef ebda okkazjoni li jressaq
xiehda, ladarba z-zewq partijiet fil-kawza ga fis-26 ta’
Mejju 1976 kienu iddikjaraw illi ghalqu x-xiehda taghhom.
F'dak I-istadju l-attur kellu taghrif bizzejjed dwar terzi
persuni li setghu kellhom htija jew sehem mill-htija ghall-
hsara u seta’ ghalhekk talab is-sejha taghhom fil-kawza.
Imputet sibi jekk dan nagas li jaghmlu.

24. In-nuqqgas ta’ perizja teknika kien wiehed mill-fatturi
li wassal ghal dewmien u li ghamel il-kompitu tal-qorti
wiehed aktar iehes. Madankollu, il-gorti xorta wettget id-
dmir taghha li taghti decizjoni fuq I-ahjar xiehda li kellha
disponibbli ukoll jekk ma kinitx l|-ahjar xiehda b’mod
assolut. Dan ma zammx lill-qorti milli tasal ghal
konkluzjoni motivata u msahha b’referenza ghax-xiehda li
kellha quddiemha. Din il-qorti ghalhekk ma tarax illi tista’
tilga’ t-talba tal-attur illi, effettivament, terga’ tqis il-meritu
tal-kawza u thassar is-sentenza moghtija mill-Prim’Awla
tal-Qorti Civili fil-31 ta’ Ottubru 2003 u dik moghtija mill-
Qorti tal-Appell fl-1 ta’ Dicembru 2006.

25. ll-qorti izda tagbel mal-argument tal-attur illi |-
ispejjez tal-kawza zdiedu minhabba fid-dewmien u
ghalhekk bhala rizar¢iment tad-danni patrimonjali |-
konvenut ghandu jhallas sehem mill-ispejjez. Wara i
gieset illi l-ispejjez b’kollox telghu ghal tnax-il elf, seba’
mija u tlieta u disghin euro u tmienja u sittin ¢entezmu
(€12,793.68), il-qorti tillikwida d-danni patrimonjali
minhabba spejjez zejda li kellu jhallas |-attur minhabba d-
dewmien fis-somma ta’ tmint elef euro (€8,000).

26. Ma’ dawn id-danni patrimonjali ghandhom jizdiedu
d-danni morali minhabba fil-ksur tad-dritt fondamentali.
Wara li rat is-sentenza moghtija mill-Qorti Kostituzzjonali
fit-3 ta’ Frar 2009 fil-kawza fl-ismijiet Francis Said et
versus Avukat Generali (rikors kostituzzjonali numru
10/2007), maghmula mill-attur fl-istess kawza kontra |-
attur tallum, u biex izzomm proporzjonalita mad-decizjoni
moghtija f'dik il-kawza li kienet effettivament dwar |-istess
meritu, ghalkemm min-naha tal-attur fil-kawza flok dik tal-
konvenut, il-gorti tillikwida d-danni morali ghad-dewmien
fis-somma ta’ sitt elef euro (€6,000).

27. Ghal dawn ir-radunijiet il-qorti hekk tagta’ I-kawza:

a. tghid illi l-attur garrab ksur tal-jedd ghal
decizjoni dwar id-drittijiet u I-obbligazzjonijiet tieghu fi
zmien ragonevoli fil-kawza fl-ismijiet Francis Said versus
Joseph Gatt (¢itazzjoni numru 629/1973) minhabba d-
dewmien fdik il-kawza;

b. tghid illi I-attur ma garrabx ksur tal-jedd tieghu
ghal smigh xieraq;
C. tichad it-talba ghat-thassir tas-sentenza

moghtija mill-Prim’Awla tal-Qorti Civili fil-31 ta’ Ottubru
2003 u dik moghtija mill-Qorti tal-Appell fl-1 ta’ Dicembru
2006;

d. tillikwida d-danni patrimonjali li garrab [-attur
minhabba fid-dewmien fis-somma ta’ tmint elef euro
(€8,000) u d-danni morali fis-somma ta’ sitt elef euro
(€6,000), b’kollox erbatax-il elf euro (€14,000);

e. tikkundanna lill-konvenut ihallas lill-attur id-
danni hekk likwidati, u tikkundannah ihallas ukoll I-ispejjez
tal-kawza tallum.

< Sentenza Finali >

